
    E iai le a’oga i Aukilani i Saute o loo 

finau mo le tumutumu i tauiviga a le  

atamai i lenei tausaga. Ma e sala ina 

faapea.  

    Na maua e le Kolisi a Aorere i Magele 

ni sikolasipi se fa mai faaiuga o le NCEA 

2014, e aofia ai le Gagana Samoa mo le 

Vasega 13 i le atunuu atoa.  

   O se matati’a lea mo Aorere e lei ausia 

muamua, ma o le fua maualuga lena o 

loo ua taula’i nei i ai le vaai a le isi  

soloa’iga mo le tausaga fou, saunoa le 

alii pule o Greg Pierce. E le gata i lena a 

o se ausiga faatupumalosi i tamaiti uma 

o loo avea AO ma a latou a’oga.    

    O le tamaitai Initia o Sheela Sharma  

na ia maua le sikolasipi o le gagana  

Peretania (English); o le tamaitai o  

Yashupreet Kaur na avea le Biology;  

o le alii o William Chao o le Calculus; ae 

taualuga e le tamaitai Samoa o Dora  

Tafa na sili aoao i le Gagana Samoa. 

     I le suega o le NCEA 2014 a Aorere 

e iai faaiuga nei: 105 na maua le Pasi 

(Achieved); 25 na maua le Pasi (Merit), 

ae 5 na maua le Pasi (Excellence).  

    E 4 a latou sikolasipi.  

AUGA O AUTE: Le tamaitai o Dora Tafa, i le aso na ia maua ai le sikolasipi Gagana Samoa e fua i faaiuga   
o le NCEA 2014. I ona autafa lona faiaoga, Jennifer Tapu, ma le alii pule o Greg Pierce, e molimauina.  

          Magele i le tumutumu 

       Ua le natia ni faamoemoega sili o Aorere mo lenei tausaga 

FOLIGA FOU O AORERE: Nisi o ana tamaiti a’oga na faamanuiaina i sikolasipi o le NCEA aooga ai i le 2015  

     O Aorere o se tasi kolisi toatele o  

aganuu fefiloi i Aukilani i Saute. E le   

gata i fanau Pasefika, a ua iloga foi se 

faaopoopoga o fanau Initia ma Asia i le 

sefululima tausaga na se’i tuana’i.  

    Ua leva ona iloa Aorere i ana  

polokalame a’oga mo tagata matutua  

e fou mai i totonu o le aai, e a’oa’o ai  

tomai i le Igilisi ma isi foi tomai e saili ai  

ni galuega.  

    Ua lauiloa foi i le aufaipese a ana 

tamaiti a’oga, lea na faafailele mai ai nisi 

o taleni lausilafia, e pei o tama o le Sole 

Mio. O Keven Mealamu o lana tali i mea 

tautaaloga. Atonu o Chao (lona lua i le 

ata) lana uluai polofesa o le Numera.      

 

   O le faamaonia o le fepasia’iga o ni  

tapaa mariuana i totonu o le potu o  

faia’oga e ni faigaluega fesoasoani na  

mafua ai le faamavaega a ni tagata se 

toalua, mai le tulagalua a Rowandale i 

Aukilani i saute. 

    Na tonu ia i laua e faamavae a o feagai 

ma se su’esu’ega faalelotoifale, o se  

faaaliga lea mai le alii pule, Karl Vasau,  

ina ua siligia e le New Zealand Herald.  

    E lei logoina leoleo, ma o se tasi lea 

mataupu o loo finauina. E taofi leoleo sa 

tatau ona logo i latou talu ai o se gaioiga  

ua soli ai le tulafono.  

    E iai foi mafuaaga a le a’oga i le le uia    

o lea auala e pei o tulaga masani.     

Lou tala Faasolopito: 

O LE TAUA I VAILELE 

 

 

Laufatu a Samoa:  

UFIUFI A MANU GASE 

e fa’asoa fa’amatalaga mo a’oga i le gagana Samoa 



    “mafaufauga o le vaiaso”   

    I le toe iloiloina o le taiala o a’oga a 

Niu Sila e lei mamao atu, na taumafai  

ai le malo e toe faaofi le amio i totonu. 

E le o se mea lea e ofo ai, saunoa mai 

ta’ita’i o lotu ma le toatele e manatu o 

se mea ua leva na tatau ona fai.  

    O le tete’aga a le lotu ma le malo   

na mafua ai, ma fulitua ai le toatele i le  

lotu ma mea lelei uma sa iloa ai. Pau 

lona afaina, ua ta’uleagaina ai uma ma 

soo se mea tau le amio—o tu ma aga 

ma uiga tausaafia a nuu ua lafoa’iina 

ona o le le malamalama.   

    O fua o lena vavaega, o se taiala e 

na o upu ae leai se agaga. E le  

fesoota’i ma tagata. E maua ai le ola 

tuufau, e le iloa ai e tamaiti le lelei mai 

le leaga, le taulagi leotele o aia tatau a 

fanau ae tuu le mafaufau tatau. 

    O loo tatou tofo pea i ai i iu o lena 

ituaiga faautaga: o tamaiti ulavavale 

ma laulauvavale ma sosopo i faia’oga,      

le faatupulaia o sauaga i potua’oga,  

ma le tuua o le faiva e se vasega  

toatele o faia’oga.   

     O le toe laga’ia la o le amio ma aga 

tausaafia a tagata e a’oa’o ai le fanau, 

o se faasa’oga o le sese tainane. Ua 

iloa e ta’ita’i e le mafai ona vavaea le 

amio mai le galuega o le a’oa’oina o le  

atamai o le fanau. O na mea e lua e 

tatau ona o faatasi.  

    E le faigata ona iloa lona moni, e 

iloga fanau amio pulea e popoto ma   

iu lelei o latou taumafai.      

    Lea foi ua toe tau tata i ai ta’ita’i o 

Maori, ina ua iloa le tulaga pagatia o a 

latou tupulaga talavou o loo tumu ai  

falepuipui a Niu Sila.  

    Ua iai ni faamau o su’esu’ega e viia 

ai le amio pulea o fanau a Samoa i  

totonu o potua’oga. E le o se mea lea  

e ofo ai, auā o le tu ma le aga masani, 

o le fatu o le galuega faafaileletama a 

la tatou aganuu, o le tausi o le amio.  

   O le mea sa fai i Samoa, o loo faia 

pea i totonu o mafutaga a aiga faapea 

foi le lotu i soo se mea e aumau ai  

Samoa. E alu se tamaitiiti i le a’oga  

ma le upu a matua, ‘sole, faalogo i le 

faia’oga’—‘suga, vaai le amio.’  

    I nisi taimi e faamata’u le siuleo e 

molia ai ina ia utagia le upu, pe aunoa 

foi se faaleoga ae le suia ai le malosi  

o le fe’au: ia tausisi i le amio tatau.  
A o le sili o na mea, o le alofa – Sagato Paulo 

Faasoa o le Vaiaso:   

Ia taunapa i le ta’uleleia auā le tapuaiga 

a matua, le nuu ma le aiga.  

     E a’o le aga taofiofi, le tu faaaloalo i le 

va ma tagata. E le soona faia ai se amio 

e ta’uvalea ai matua ma le aiga.   

    Ua avea ai ma se lagona aupito malosi 

e fusia ai le lanu Samoa, e mafua ai ona 

tautu’i se toatasi e le toatele i upu, pe a 

fai se amio e ta’uvalea ai le igoa pele.  

    E leai se matua e fia vaai i se ata o  

sana tama i le polokalame a leoleo i le 

TV, Police Ten 7.  A ua faasolo lava ina 

tele ni foliga Samoa e aliali ane ai.     

    Na pasi mai e se pa’aga se tala mai 

Amerika i se faalavelave e faapea na 

faatupu e ni talavou Samoa. Na faa-

salalau i luga o le TV e leoleo a lea malo 

le igoa Samoa, e ui ina e lei mautinoa i 

lea taimi poo ai tonu i latou na faia.  

    E foliga e ese le ata o le Samoa ua  

valiina i lena itu o le lalolagi, e le o se ata 

e mimita ai se isi.  

     E iai faalavelave e mafua ona ua le 

mafai ona pulea le ita. A o isi foi e leai ni 

mafuaaga. E te’i lava ua fai fua se tagata.  

O le uiga malovale lenei e fou; e le se 

vaega o le mafaufau Samoa. 

    Na ta’ua le oti o se taule’ale’a talavou 

i se tala mai Samoa, ina ua fetogi i maa  

e isi talavou, a o taumafai e sola ese mai. 

E vave tu mai i le mafaufau ata o loo 

faaali mai i le TV, i sauaga o loo fai a  

tagata Isis, i lena ituaiga lalolagi pogisa  

o loo ola ai pea nisi.    

    O le fesili, o fea e afua mai ai?  O le a 

e mafua ai? Fai mai nisi e mafua i ata 

tifaga ma taaloga a tamaiti e faalauiloa  

ai sauaga. Fai mai e mafua i le pipii atu  

o fanau i isi fanau e ese foi o latou  

siosiomaga. E mafua ina ua vaivai le 

galuega faatonu folau a matua, saunoa 

se faletua o se faifeau i Aukilani.  

     O le upu moni a mamulu atu nei mea, 

pe sola sea lagona, ona le ese lea o a 

tatou tamaiti mai isi fanau ua leai ni  

faasinomaga. Ua ola tau ina ola e pei o 

lea upu a le atunuu.     

     A ia manuia tele le Eseta ma faiga 

malologa a le fanau. Vaatele atu iina  

lenei faasoa i lau faa’atoaga, auā o le 

tele o sulu e maua ai figota.  

        ta’uleleia & ma mea tau le mafaufau Samoa  

Faasoa faaopoopo:  

     O se tala malie lenei e faatatau i le     

Eseta. E faapea. E fai foi le faamanatuga 

a le lagi o le Eseta i tausaga taitasi.  

    E tele fiafiaga e fai e faamanatu ai, e 

atoa lelei le vaiaso, ae faaiu lava i le  

tufaga faailoga poo ai le malo i le lalolagi 

ua sili le limafoa’i i uso puapuagatia.  

    O le toeaina o Sagato Petelo o ia e 

taita’ia le sauniga. A o e taliina faailoga 

o palemia a malo ua saofaga i le manuia 

tumau.   

    Sa taimua nuu Europa mai na seneturi 

e tele. Ae ina ua aulia mai le 21 seneturi 

ona tulai mai lea o Ausetalia ma Niu Sila 

e muamua i le tauvaga. Na au foi Samoa  

i se pine taualoa i aso na a o galulue 

misionare. A ua fai si leva o lena taimi.   

    Ina ua taunuu Tofilau na vave ona ia  

faamanatu ia Sagato Petelo le igoa o  

Samoa talu ai e fai ma galo i le toeaina.  

    “Tofilau, e le galo se mea ia te a’u. Ae  

foliga o loo fai si tou pisi i tou faalavelave 

masani. O lo’u popolega o le taimi e uma 

ai tou faalavelave. Ae toaga e tatalo, e iai 

lava le taimi,” o le tali lea a Petelo.  

    Afai e sa’o lenei tala (ua tatou iloa lava 

o se tala malie) o lona uiga ua tele ma 

faulala’i pine taualoa a Ausetalia ma  

Niu Sila o loo tautau i le lagi.  

     O loo taulamua nei malo Pasefika i le 

lisi o nuu lotofoa’i i le au mafatia a le 

lalolagi. Pe a ma se 70 pasene o tagata 

Ausetalia e foa’i se tupe mo e mafatia, ae 

68 pasene o Niu Sila e faia o lea. E 

faapena i le tulaga o i latou e ofo fua atu  

o latou taimi e fesoasoani ai e aunoa se  

totogi. Faapea foi i latou e foa’i atu se 

tupe poo se meaalofa i se tagata ese.   

   A o nisi malo mauoloa e pei o Saina e 

lotofesoasoani le malo e ala i tupe e 

faaune atu, ae le lotofoa’i ona tagata.  

   I lenei vaitau o le Eseta, atonu o le 

su’ega faamaoni o le lotofoa’i e le o le  

alofa i aiga ma e o loo mafai ona tausia i 

latou lava, ae mo le tagata ese mafatia o 

loo sili le manaomia o la tatou fesoasoani.  

    Ai se lelei pe ana avea le vaimasina o 

le Eseta ma se vaitau e taofi ai o tatou 

faalavelave masani, ae ave uma a tatou 

tupe o se taulaga i uso mafatia ae le o 

tatou lava. E le pine o le a fiafia tele  

Tofilau, ae sili le toeaina paia o Petelo.  

   Talanoa ai foi i lenei Eseta.   

    Limafoa’i i e o loo mafatia:     

   o le agaga moni o le Eseta 

Ripoti o le Vaiaso:  

      Fiafia tamaiti o le Masina Vaaia i le latou tauloto fou  

       ITULAU  3 

     I le potu numera 2 i le  

lotoa a’oga a Sutton Park i 

Magele e te maua ai se tasi    

o vasega tausaafia i Aukilani 

atoa. E fai o le toaaga ae ese 

foi le usita’i i le faia’oga.   

    E le iloa poo le fiafia i le  

manaia o lo latou potua’oga, 

poo le lotoalofa o le faia’oga, 

poo mea uma lava na.  

   Feiloai mai i le Vasega  

Amata a le Masina Vaaia  

ma lo latou faiaoga o Diana 

Tuaopepe.    

  Saunoa Diana, o lana  

galuega sa fai i lenei kuata  

o le faamautu lea o tulafono 

ma tu faapotua’oga, e masani 

ai mo le fanau faato’ā ulufale.  

    Muamua lava o le tulafono e 

taiala ai le polokalame o loo latou 

fa’aaogaina. O le tulafono e faapea, 

‘Tautala faaSamoa i taimi uma.’ 

   Saunoa Diana Tauaopepe, na o mai 

le toatele o tamaiti e le faaSamoa ae 

fenanui mai ia te ia.  

   Lenei la ua iloga le suiga, ua leai se isi 

o toe nanu a ua fiafia uma e fa’aaoga le 

gagana Samoa.  

   Talu ai suiga ua faataoto nei e le pule 

o le a’oga mo le faamalosia o le gagana 

muamua a le fanau e a’o’oga ai, o lea 

foi ua matauina ai se suiga i le alafua o  

a’oga a le Masina Vaaia.  

    O ni suiga e faafiafiaina ai faia’oga 

ma matua. Molimau Diana i ripoti lelei 

mai matua i le fale e faafetaia nei suiga 

ua latou vaaia i le fanau.  

   I le matau atu i le faagasologa o se 

aso i lenei potua’oga, e muamua lava 

faamanatu le tauloto o le tausisi i le 

fa’aaogaga o le gagana.  

   Ona aga’i loa lea e faitau le siata o le  

Pi Faitau e iloa ai a latou mataitusi. 

Sosoo ai ma le siata ua faaigoa o le 

LEO MATALA, e a’o ai a latou faaleoga 

i konesane.  

   I le taimi nei ua mafai ona latou fauina 

ni upu o silapela tailua pe sili atu foi mai 

le siata o Leo Matala. Ma e faapena foi 

se matau toto’a i suiga mo isi vasega i 

luga a’e.  

   O le vaiaso na se’i tuana’i na feiloa’i ai 

matua Samoa o le Masina Vaaia ma le 

alii pule ma faia’oga. O le uluai feiloa’iga 

lea. E luasefulu ma ona tupu matua sa   

auai, ma o se faailoga manuia lea mo se 

mafutaga faato’ā amata.  

    E moni ua faitau aso ma tausaga talu 

ona faavae le Masina Vaaia ae sa lei 

tausisia le fa’aaogaga lelei o gagana 

muamua a tamaiti e pulega sa iai, e ui 

lava ina taulagi le upu, o a’oga i gagana 

e lua.  

    I lenei la fonotaga, na molimoli atu ai 

sea lagona o le alii pule, e faamanatu i 

matua le tulaga o lo latou sao o le tasi 

lea poutu malosi e faalagolago i ai le 

manuia poo le malaia o nei polokalame.  

    O le naunauga i le alii pule ia oo atu  

le fe’au i matua uma o Magele, o lea ua 

matala puipui o Sutton Park mo alo ma  

fanau e fia ulufale.  

    Saunoa le alii pule, e le o se tala 

avane ai le aoga o lenei auala mo fanau 

a Samoa e pei ona molimau le mau 

su’esu’ega ua mae’a ona fai aga’i i ai.  

   E telē pea se galuega e fai, aemaise o 

le maloina o loto ma mafaufau o matua i 

le taua ma le aoga o le polokalame mo 

fanau mai aiga e iai se gagana muamua.  

    O Sutton Park e iai foi lana iunite  

Toga, e toatele atu i le iunite Samoa.     

E iai foi ma lana iunite Maori.  

    O nei uma iunite o loo ua utagia le  

valaau mo le fa’aaogaina o gagana a le 

fanau o se meafaigaluega mata’utia.   

   E silia i le 90 pasene o tamaiti o Sutton 

Park o ni o le lanu Pasefika, ae toatele 

lava Toga ma Samoa.   

                                     Saili Aukuso  

  Faia’oga Diana Tuaopepe ma lana Vasega  Amata, tama ma teine Samoa fiafia e a’o’oga i le leo Samoa 

I lenei tala o le fale: Sapi Neemia, ta’ita’i o le Masina Vaaia, faasolo atu ai i le pule a’oga, Faatili  

Iosua Esera, faia’oga ma le mamalu o le fono i tina ma tamā sa auai.   

                  O le tala ia Toa ma Pale  
               ~ faamauina e Misi Tana, misionare LMS sa galue i Samoa ~ 

    O se tagata matua fe‘ai tele ia le  

Tuifiti sa fai ma alii o lea lava nuu, 

ma e faato‘aitiiti ia le nuu o Tuifiti 

ona o lana masani o le ‘ai tagata.  

    O lea na sosola ai se auuso tama e 

to‘alua i le vaomaoa ma ua liu ai i 

laau.  

    A o le aso foi lea na alu ai le  

tagalaau a le auaiga o le Tuifiti e sa‘ili 

ia se laau e fai ai le ta‘ele o lona sa. 

Na fia maua se laau faasasa‘o ma 

laulelei mo lea faamoemoe.  

    Na mamate ia tama ona liu laau 

pi‘o ai lea o Pale ma na fautua atu foi  

i lona uso o Toa ia faaa‘oa‘o atu ia te 

ia, ina ia le taina ai i laua.  

    A o Toa e le‘i faalogo o ia i le fautua 

alofa a Pale; sa mana‘o pea o ia ia  

manaia lona tino ma faasasa‘o i luga  

i le lagi. 

    Na o atu e tu‘u laau i le mea tonu 

lava sa tutu ai ia Pale ma lona uso o 

Toa; sa iloa atu e i latou ia Toa ua  

tatau mo le faatatau ona tasi ai lea o 

le taofi o le a tuu Toa i lalo.  

    Na tatuu Toa ona palasi ai lea o ia  

i le eleele, a o Pale o le na latalata ane 

i lona uso na ia toe sisi faavave ia Toa 

ma faatu i luga.  

    Ona matata‘u ai lea o le ‘au tufuga 

peita‘i sa latou toe ta foi i lalo le laau, 

ua palasi i le eleele. A e na ona palasi 

atu lava ma toe faatu a‘e e Pale, na  

fai pea lea faiga seia oo ina sipa le la, 

na oo lava ina goto a e le‘i mafai ona 

latou fai se galuega e tasi i le laau 

vagana le tipi i lalo seia pa‘u ma toe 

tu a‘e i luga o ia.  

    Ua ‘e‘eva ma vaivai ia le ‘au 

tuulaau ona latou tuumuli ai lea i le 

aai. E liliu mai o latou tua i tama a e 

fai atu Toa i lona uso o Pale, “Se Pale, 

ua avea a‘u ma faalavelave ia te oe. 

Ua se Toa a‘u nei ia te oe!”  

    Ua fai ma alagaupu ia lea laina e 

sui ai le igoa o Toa i le upu e faaalia se 

manatu, o se tagata, po o se mataupu 

faafiufiu i se tasi. E pei foi o lenei, Ua 

se toa ma lau afioga i tau faasoasoa   

le leaga ma le agaleaga. 

 

    O nisi o ia alagaupu o le a na ona 

faamalau i lalo, e le mafai ona  

talatalapipi ona o le avanoa, e le gata 

i le mea e tusia ai a o le mataupu tau 

taimi foi, ua le feagai. 

E tasi a e afe.  

O se faamatalaga lea e 

masani ona fai i se tagata 

atamai, e ui ina itiiti lona 

tino a e matalasi mea na 

te mafaia (i le mafaufau 

ma mea e faalagolago i lea  

lava mea o le mafaufau). 

Ua o se alaga o le fala.  

E fai lea upu i se tagata 

ma‘i ua leva ona taatia i le 

fala, ua magoivi o ia ma 

ua iloga ia faalavalava o 

le fala i lona pa‘u. E le o 

se fala moni o ia, na o se 

ata o le fala i lona pa‘u. 

Ua tulagavae eseese.  

E masani ona lafo ia lea  

alagaupu i se nuu po o se  

alalafaga e tumutumu i tausamiga, 

poula po o fonotaga. 

O le fuiniu ua tautasi.  

E faatatau lea i le fua e tasi o le niu, e 

na o le tasi lava le niu i le fuiniu atoa. 

O lea e lafo ai le upu nei i se tagata e 

leai ni ona uso; le tautasi a le aiga. 

O le tele a ululau.  

E fefete tele ia le ululau a e le tele ia ni 

lau o i ai; e ala ona lapo‘a faapea ona o 

le tele o lautolo e su‘i i lau ta‘itasi. E 

lafo lea upu faatatau i se nuu po o se 

aiga e tele tagata a e le agavaa pe 

totoa. Po o se tagata foi e lapo‘a a e leai 

se mea i le manava. 

O le gaogao a ato tetele.  

E le matua iloga tele mai ia le  

anoanoa‘i o ni mea‘ai e fu‘e i se ato telē. 

E faapena foi ia se nuu tele e tutu 

mamao fale, seia oo ina potopoto uma i 

latou, ona iloa ai lea e le to‘aitiiti. 

O le masae a le lavea talifau.  

E faaaoga ia le upega lenei e lalaga i 

launiu i le faiva o le lauloa. E le afaina 

tele pe a motu ia se mata upega o le 

lavea auā e faigofie ona toe sosoo ia 

launiu. E lafo ia le upu nei i se alii pe a 

folausola o ia a e tuu ona suli tamatane 

e suia o ia. 

Ua faato‘ā pa‘ipa‘ia nei lava.  

E leai se tasi e faamalosi ona fai se 

mea i se aiga to‘atele ma le uluola, 

peita‘i afai a e tauau ina alu le tele o i 

latou ma ua faato‘aitiiti ai ona le pine 

lea ona ulagia e tagata ma fai upu i ai. 

“O aso ua fano sa leai se tasi e soona 

tautala mai i le aiga nei.” 

Ufiufi a manu gase.  

A iloa atu e le lupe ia se tasi usoalupe  

ua pa‘ū i lalo ua mate, ona faapa‘ū ai lea 

o ia e ufiufi ia le lupe mate i ona apaau, 

tusa lava pe i‘u ina fasimatea ai foi o ia. 

E faatatau e Samoa ia lea mea i le  

tagata ua vaai atu i lona uso ua manu‘a  

i le ‘autau ona oso atu ai lea o ia e  

lavea‘i ma sapotiga e tusa lava pe i‘u  

i le oti. 

“Faaamoamotali amofale.”  

E masani ia tagata ona laga atu i se 

aufata ma fesoasoani e tuu atu ia le 

tau‘au e tau faamama ai le avega. E 

faapena ona manatu ia tagata Samoa pe 

a vave seu e se isi failauga ia le tasi o lo 

o i se tulaga faigata, ona ua opa o ia i 

lauga. E tala feagai foi ma le isi  

muagagana faapea,  

Malu i le pu‘ega.  

E eseese ia pogai o ia muagagana a e  

tutusa lava uiga. E i ai i oa o vaaalo se 

fasi laau e fausia i le ‘iato taumuli ma le 

oa. E ta’u lea mea o le pu‘ega ma e fai  

ma mea e pipii i ai le tautai. E lafo lana 

afa i le lima taumatau a e pipii lona  

lima agavale i le pu‘ega. E alo malosi  

e le ‘autaualo ia le vaaalo i le itula lea 

ina ne‘i toe faamamulu ia le pa e le atu. 

 

  Tusiupu: Rev Dr George   

  Turner (Misi Tana).  

   Misionare i Samoa. Na ia  

   faamauina a tatou tala,   

   ma le faaSamoa i na  

   taimi o le soifuaga.  

   Liliuina e Semisi Maiai.   

ULUA’I PARATAISO : Manumea i se vaomaoa tamaoaiga, e pei ona 

momoli mai e le tusiata (Michael Rothman) e ala i le vaaiga matagofie. 

E aumai ai ma le fe’au pe faamata e mafai ona toe faafoisia le parataiso, 

ua leiloa ona o tatou lava i le soona faaaoga ma le le tausia lelei.   

http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html


 

1899 Taua i Vailele. Tulia  

 vaega’au soofaatasi a  

 Amerika-Peretania e le 

 itu tetee 

 

  02 

2006 Palota a Samoa. Maua 

 e le HRPP le 35 nofoa 

 

1977 Luluina Samoa i sisifo 

 e se mafuie  
 
1909 Tuua le malo e le Tui 

 Manu’a Elisara i Ta’u 

 

1902 Tatala le a’oga a Felela 

 Malisi i Leone, Tutuila 

   

  03 

1948 Tauaofia uluai aufono  

 filifilia, 12 sui Samoa,  

 5 Papalagi 

 

1931 Foi Aleni i Niu Sila 

 

1824 Afea Tutuila malaga

 suesue saienitisi  Rusia 

 o Otto von Kotzbue 

 

  04 

1964 Toe filifilia Fiame 

 Mataafa tofi palemia 

 

  
  

     29Mt—04 Apr 

         
     29 

1966 Tatala le tusiupu a 

 G B Milner  

 

1899 Faoa Magiagi e ‘au a 

 Malietoa 

 

     31 

2006 Palota, malo HRPP 

 

1899 Vevela le taua i le va o 

 Mataafa ma Malietoa  

 

1889 Taunuu Robert Louis 

 Stevenson & lona aiga 

 

      01 

2008 Ulufale Su’a W Sio 

 palemene a Niu Sila 

 

1959 Faavae le Faletupe a 

 Samoa i Sisifo (BWS) 

 

1957 Tausia eleele a le malo 

 e le faalapotopotoga 

 fou—Esetete Tausi  

 

1909 Pu’eina Lauaki ma lana 

 itu e fitafita a le malo  

“Ne’i mea ane ua galo” 

Faamatalaga ata i luga: Mata’afa Iosefo i le taimi na toe 

taliu mai ai lana faatafea; fana taavili a Amerika ma fitafita  

o le sami a Peretania o loo fa’ata aga’i i le fili. 

    Tausaga: 1898. Tuumalo Malietoa Laupepa. 

Tofia Mata’afa ma tupu, tetee Tanumafili 1 ma 

Tupua Tamasese Lealofi 1. Amata le isi vevesi. 

Na siomia Apia e ‘au a Mata’afa, ae na mafai e  

manuao a Amerika ma Peretania ona tetee      

atu i le tu’ia o nofoaga o le fili, ma faapea ona          

tuumuli atu ai i Vailele o loo nofo’olo ai.  

    O le taua o le aso 1 o Aperila 1899, faaigoa  

o le taua lona 2 i Vailele (ese mai i le taua  

o le 1888 ma Siamani), na tauina lava i eleele  

o Vailele i nofoaga tonu sa tutu ai faatoaga a  

Siamani. Na muamua i luma le manuao  

Peretania, Royalist, e tu’i le aai, ma taumafai e 

talepe ‘olo e lua sa leoleoa nofoaga tonu sa 

faamautu ai ‘au a Mata’afa.  

    E taunuu tonu le osofaiga i gauta i le faatoaga 

a o loo faatali mai pulufana a le itu tetee sa lalafi    

i le malu o laau ma le vaomatua. Sa faaaoga se 

fana taavili e tali atu ai ae na alu a’i siomia i 

latou mai tua ma autafa e ‘au a Mata’afa.  

   I le iuga na maliliu uma ta’ita’i’au o le osofaiga, 

toalua lutena ma se vaega o le fitafita. E le 

mailoa le aofaiga tonu o fitafita a itu e lua na 

maliliu, tasi o le mea, na faitauina lenei fetauiga 

o se manumalo mo le itu tetee, talu ai le ogoogo   

o le ta i le itu na osofa’i.   

    Na toe fetaui itu e lua i le aso 13 o Aperila. O 

Mata’afa ma lana ‘au na osofai. E foliga e tutusa 

le vesiga lea, ae i le fetauiga na sosoo ai, na toe 

faitaulia o se malo mo Mata’afa, ina ua le mafai e 

vaega’au a le isi itu ona a’ea ‘olo e lua na avea ma 

lafitaga o le itu tetee.  

     Na tofia Mata’afa o le Alii Sili i le malo fou o 

Siamani i le tausaga na sosoo ai, o se tofiga na 

soloia ina ua tuumalo i le 1912. O le amataga foi 

lea o le iuga i le fetuana’i o tamaaiga, ina ua saili 

e Samoa se tasi auala e nonofo filemu ai.  

 
           Mau e faasino iai: Mains; Hawkes Bay Herald, 17 April 1899; Samoa Entry  

Vailele  
ma toe ta  
fesaua’i  
i le va o  
tamaaiga  

TALI PASO #8 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (English). (E faitau 

 ai ma upu ua ta’ua 

 i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le ali i le Igilisi:    

 ________________________

 ________________________

 ________________________ 

2.   Saili ni fausaga o le 

 upu lauga

 ________________________ 

 ________________________ 

 ________________________ 

3.  Su’e le upu fagua ma   

  tusi se faamatalaga:   

 ________________________

 ________________________

 ________________________

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

 SUDOKU #09 (TAALOGA I NUMERA)   

4. fa’ata—mirror; fa’ata—
aim; fa’ata—to seal road 
with tar; faatau—buy or 
sell; faatau—negotiation 
between orators; faatau-

ga—shopping; faataugā— 

TALI SUDOKU #8 

l
  

 g 

f a 

u a 

 POLE MA PAPA 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 8 

   
 
O ai foi se  
isi o Mama! 
 
 

 Mama lea, 
mama lale, 
mama ua ou 
fia ‘ai,  
a tupu foi  
Mama. 
  
  

Faalava~Across  

1 poto (6) 

4 eka (fanua) (4)  

8 loka (4)  

9 Black 

Caps: Ross 

Who? (6) 

11 Au kilikiti: 

West _ (6) 

12 se ituaiga gata (3) 

15 Pese: Que _  (4) 

18 toafilemu (6)  

19 Leai (2)  

20 se kanala lauiloa (4) 

21 igoa sa lauiloa ai  

David Tua (6) 

24 i aso ua leva lava (3) 

25 o se metala (4)  

26 tumau, mausali (6) 

Lalo~Down 

1 X Factor: Nyssa ? (7) 

2 se tagata e liliuina se 

polokalame i numera (7)   

3 fpp. igoa Edward (2)  

i 

Papa,  
O ai lau  
Samaria 
Agalelei ?  

  PASO I GAGANA E LUA 

UILI FAU’UPU 8                                   
1.  tau—season; tau—
weather; tau—cost 
2. tau & ona fausaga: 
taua, tauina, tauga,      
faatau, fetaui, fetaua’i 
3. faatau (veape). Avatu 
se tupe ae aumai se oloa; 
pe avatu se oloa ae aumai 
se tupe; totogi le tau o se 
oloa I se faleoloa. Alu e 
faatau mai se falaoa. Go 
and buy some bread. O le 
a faatau atu la’u taavale.   
 I will sell my car.   

Faatumu le paso i upu/igoa Peretania. Fill 

the crossword box with English words / 

names —unless stated otherwise.  

5 faletaalo Roma  

anamua (9) 

6 igoa o Aealani i lana 

gagana (4) 

7 o se a’ega, se tu (3) 

10 TV: _ Minister (3) 

13 uo tama (4)   

14 gogo (manu) (4)  

16 se aai i Lower Hutt, 

Ueligitone (5) 

17 fitafita Ausetalia ma 

Niu Sila soofaatasi (5)  

21 tamatamai vae (2)  

22 faaopoopo (3)  

23 kamupani vaalele:  

_ New Zealand (3)   

  

Manatua e faatumu i  
upu Peretania  

Su’esu’ega: 
Laumua o Vanuatu 
o Port Villa, tele 
mea ua faaleagaina 
ona o le afa o Pam 
sa afatia ai lenei atunuu.  

